
Assalamu’alaikum wrh.wbt dan Salam Sejahtera. 
 YBhg. Dato’/Prof/Prof. Madya/Dr./Tuan/Puan 
 
 
UNIT KAUNSELING UUM BANTU MANTAPKAN PERSEDIAAN PASUKAN GOLF WUG 
MALAYSIA 
 



2

 
 
Oleh: Unit Media UUMNGA 
 
UUM SINTOK 4 April 2017:  Pasukan Golf Malaysia bakal menyertai temasya sukan universiti 
terbesar dunia pada 19 – 30 Ogos nanti. Temasya sukan yang ke - 29 itu akan berlangsung di 
Taipei, Taiwan dan pasukan golf Malaysia diletakkan harapan untuk meraih pingat pada 
temasya kali ini. 
 
Bagi membantu pasukan golf Malaysia yang diwakili oleh enam (6) orang pelajar UUM dan 
dua (2) orang pelajar dari UKM bagi mencapai sasaran yang telah ditetapkan, Unit Kauseling 
UUM menggunakan kepakaran mereka untuk membantu pasukan ini. 
 
Sesi kaunseling ini turut disertai oleh pelajar Program Kecemerlangan Sukan (PKSG) seramai 
15 orang yang mana fokus utama program ini adalah untuk menaikkan semangat dan 
motivasi pelajar dalam setiap pertandingan yang disertai. 
 
Menurut Pengarah AGN Prof Madya Dr. Azman Yasin, “ Sesi kaunseling ini diadakan bertujuan 
untuk membantu pelajar sentiasa fokus dan tidak mudah putus asa.” 

Tambahnya lagi, “ Sebagai seorang atlet kekuatan mental memainkan peranan yang 
penting dalam menentukan kejayaan mereka dan diharapkan dengan ilmu yang mereka 
dapat dalam program ini akan membantu mereka pada setiap kejohanan yang disertai 
pada masa hadapan.” 
 
Sementara itu, Pengarah Unit Kaunseling UUM En Muhammad Salleh Ahmad berkata, “ Beliau 
berharap sesi yang diadakan ini dapat memberikan input yang bermanfaat kepada atlet 
dan diharapkan mereka dapat menerapkan setiap ilmu yang disampaikan untuk mencapai 
setiap sasaran yang telah ditetapkan oleh AGN dalam setiap kejohanan yang disertai.”  
 
Sesi kaunseling ini telah diadakan pada 2hb dan 3hb April 2017 bertempat di Akademi Golf 
Nasional turut dibantu oleh Puan Asma binti Mat dan Puan Faezah binti Nayan, Pegawai 
Psikologi Unit Kaunseling UUM. 
 
HABIS. 
 
 
Daripada: 
 
AKADEMI GOLF NASIONAL 
UNIVERSITI UTARA MALAYSIA 
06010 UUM SINTOK 
KEDAH 
TEL:  04-9283591/3596 
FAKS: 04-9283592 

